
Text J
speaker 05 (male, 81)

kullan jiràne wax-wa.ˈ
ʾəθwa maḥàlle,ˈ maḥallət huðàye,ˈ bàs dət
huðaye,ˈ
u baʿdḗn ʾəθwa maḥalle dət məšəlmàneˈ
dət… ʾəθwa xapča huðye ltama.ˈ benòhun.ˈ
hʾavalh ʾaxni wax-wa skine go maḥallət
huðàye.ˈ
ʾaval ʾana ʾaa mabli-li l dŏ̀hok
k-taxrən-na kulla, mən beθa l-beθa.ˈ
g-oði-wa pogròmˈ
k-eθè-waˈ
g-hanel-ì-waˈ
yalùnkelemašal g-ezax-wa l-màdrasaˈ
mzobənnu batane ʾaval mašu simlìh.ˈ
k-eθè-waˈ
g-hanel-ì-waˈ
qam-zabni-le b-ʾəmma dinare.ˈ
čuxxa la g-be-wa zawən-wa.ˈ
g-əmrì-waˈ
la ʾədyo la bənhe,ˈ xa yarxa xet b-šoqetun
b-azètun.ˈ
ʾaz batetun ṭamắ b-zonàx-lu
ṭamắ b-yawax-loxun pare?ˈ
kud mišpaḥằˈ šqəlla xa čàntaˈ bas xà čantaˈ
qam-ṃaḷe-la jùlleˈ
g-meθe-wa mən gyane ʾəmma ʾu-xamši
dinàr.ˈ
meθe-wa xa sàʿa ʾu-xa ʿasəqta.ˈ
ʾaθe-wa hənna l-yisraʾèl… l-yersušalàyimˈ
ʾaz šuqlu kùlle məndi,ˈ
bas ʾaθe b-yersušalàyim.ˈ
naše la k-iʾe-wa čŭ̀-məndi.ˈ
hʾavalh dammət mṭelan ʾàxxa
xze-lan ʾiθən haškenazìmhˈ ʾu-hsfaradìmh.ˈ
ʾàxxa qam-lepàx-la.ˈ
(the sehrane festival)
sehràneˈ g-oðax-wa
dammət g-napqax-wa mən ʾeðət pəsḥa.ˈ
k-xalṣi-wa hyom šviʾi šel pèsaḥhˈ
derət yṑmˈ g-ezax-wa kullu ruwwe ʾu-zòreˈ
u-baxtaθa ʾu-gùreˈ
kullu b-napqì-waˈ
g-ezi-wa l-čṑl.ˈ
g-oði-wa pəsra rəš nùra,ˈ
g-oði-wa hənna… hbikùrh dət ʾeðoxun brìxa.ˈ
ʾaz b-aθe-walemašal kəslax,ˈ
g-oði-lax ʾeða brìxa,ˈ

b-azi-wa xa-beθa xèta.ˈ
b-azi-wa l-beθa ṭḷàha,ˈ
ʾoto hadavàr.ˈ
ʾu-hatxa b-oði-wa
p-peši-wa xamka naqle xamšì batane,ˈ
g-ezì-wa.ˈ
kulle yoma hatxa g-oðì-wa,
palgət yoma g-napqì-wa,ˈ
g-ezi-wa,
g-xadri-wa,
k-əxli-wa
k-šatè-wa,ˈ
hʾavalh čuxxa čuxxa là k-paləx-wa.ˈ
[ʾeðawaθa] ràba basime wewa.
lemašal lel hasèder,ˈ lel pəsḥa,ˈ là g-oði-wa
kud bèθa b-noš gyàne.ˈ
g-oði-wa lel hasèder.ˈ
bət sùkka žiˈ là g-oði-wa kudxa sukka ta
gyanəd go bèθa.ˈ
g-oði-wa xa sukka ràbθa.ˈ
maḥkən-nax xằ-məndi.ˈ
msofərreˈ mən dohok yoməd ʾəròtaˈ l-mòsəl.ˈ
zawən-wa ʾawàye.ˈ
là g-orət go knəšta.ˈ
ʾudle haṭharà,ˈ
hxṭəmleh
dət xa-ga-xètaˈ
yoməd ʾəròtaˈ là gə-msafərˈ
ḥil ʾulu-le ʾawər go knəšta.

